
Kirish. Sun’iy intellekt texnologiyalarini boshqarish ko’p qirrali, integrativ, ilmiy
asoslangan tizim bo’lib, texnik, huquqiy, ijtimoiy va etik omillarning uyg‘unlashuvini talab etadi.
Bu yo’nalishdagi amaliy jarayonlarni ko'rib chigishda metodikaning samarali qo’llanishiga olib
keluvchi sabablarga asosiy e’tiborni qaratish orqali SI tizimlarining xavfsiz, shaffof, mas’uliyatli
va barqaror ishlashini ta’'minlash mumkin bo’ladi. Shu jihatdan ushbu tadqiqotda SI tizimlari
orqali: taktik boshqaruv jarayonlarini modullashtirish, algoritmik garorlarni boshqarish, real
vaqt birligida ishlash prinsiplari, texnik xizmat ko’rsatish, SI diagnostikasi modellarining klinik
qaror qabul qilish jarayoniga integratsiyasi, adaptiv o’qitish tizimlari boshqaruvi, tizim avariya
holatlarida xavfsiz tarzda to’xtash yoki avtonom tarzda muqobil yechimga o’tish qobiliyati,
modelni gayta o’qitish orqali samaradorlikni oshirish parameterlari, SI tizimining ishlash
tezligi, aniqligi, resurs sarfi onlayn nazorat qilinish metodikasi tadqiq etiladi.

Adabiyotlar tahlili va metodlar. Matti Mantymaki, Matti Minkkinen, Teemu Birkstedt
va Mika Viljanen kabi tadqiqotchilar Al - faqat “texnologiya yoki algoritm” emas, balki u tizumli
va multi-qirrali (texnik, tashkilot, huquqiy, etik) boshqaruvni taqozo qiladigan “jamiyat resursi”
tushunchasini ilmiy muomilaga kiritib, asosiy e’tiborini etik prinsiplar, qonunlar va jamiyatning
talablari (ekologik, ijtimoiy muhit) konsepsiyasida ko’rsatilib, uni bevosita amaliyotga tatbiq
qilish zarurati ilgari suriladi[1, 201-205-b]. lan W. Eisenberg, Lucia Gamboa, Eli Shermanlar
SIni boshqarishda ko’p xil boshqaruv tizimlari (risk-menejment, normativ-huquqiy, texnik,
operatsion) bir-biridan ajralgan va xato kompleks boshqaruv bilan yuzaga keladi degan g‘oyani
ilgari surib, funksional “kontrollar” to’plamini taklif etadi. Ya'ni, bir bitta integral ramka
(framework) orqali turli risk, qonunchilik va operatsion talablarga javob berish mumkinligini
isbotlab beradi[2, 97-103-b]. Bu tadqiqotlarda muammoning umumiy jihatlari ko’rib
o’tilganligi bois, ushbu tadqiqotda SI texnologiyalariga faqat texnik vosita sifatida emas, balki
ijjtimoiy, huquqiy va tashkiliy tizimlarni o’zgartiradigan kompleks fenomen sifatidagi
boshqarish imkoniyatlari ham ko’rib chiqiladi.

Tahlil va natijalar. Sun’iy intellekt texnologiyalari zamonaviy taraqqiyot nashidasi
bo’lganligi bois, uning boshgaruv tizimi ham murakkab sxemaga ega. Ya'ni, sun’iy intellekt o’zi
kirib borgan barcha sohalarga mos ravishda ma’lum bir metodikada ishlaydi. Shu jihatdan u
doimiy rivojlanish, takomillashish hamda vaqt va zamon shart-sharoitlariga muvofiq
o’zgaruvchan tendensiyada kechadi. Ammo, Slning universal metodikasi ikki guruhga ega
bo’lib, ular xavfsizlik va etik boshqaruv metodologiyasi hisoblanadi. Bularning o’zini ham
jamiyatdagi ishtirokiga garab, bir qancha toifalarga ajratish mumkin. Masalan, sun’iy intellekt
texnologiyalari boshqarilish shakliga ko’ra murakkab tuzilmadir. Uning umumiy “boshqaruv
metodikasi’ni quyidagicha tasniflash mumkin:

Etik boshqaruv metodikasi. Bu metodika SI faoliyatini axloqiy me’yorlarga
moslashtirishni ko’zda tutib, ishlash mexanizmi - SI tizimlarini adolatli, xavfsiz va mas’uliyatli
tarzda boshqarishga asoslangandir. Ular “Xavf tahlili”, “Inson nazorati”, “Etik audit”,
“Ma’lumotlar boshqaruvi”, “Shaffoflik”, “Qonuniy moslik”, “Javobgarlik”, “Zarar yetkazmaslik”
tamoyillariga bo‘ysunib, shular orqali sun’iy intellekt texnologiyalari axloqiy me’yorlashtirilib
boriladi. Ushbu gismlarga umumiylikdan xususiylikka o’tish qonuniyati orqali yondashib
ko’ramiz.

Xavftahlili - sun’iy intellekt tizimlaridan foydalanish jarayonida yuzaga kelishi mumkin
bo’lgan texnik, ijtimoiy, axloqiy va huquqiy xatarlarni aniqlash, baholash va uning zararini
kamaytirish metodikasi hisoblanadi. U “ganday jarayonlarda ko’rinadi?” deydigan bo’lsak,

masalan SI tizimning noto’g‘ri ishlashi, xato garor shigarishi, inson huquqglariga zarar yetkazishi
yoki jamiyatda salbiy ijtimoiy oqibatlar keltirib chiqarishi ehtimoli sifatida izohlanadi. Demak,
SI modellarining noto’g‘ri qaror gabul qilishi, ma’lumotlar xavfsizligi buzilishi yoki ijtimoiy
guruhlarga nisbatan adolatsiz algoritmik munosabatlar yuzaga kelishini aniqlovchi va uning
shakllanish bosqichlari hagida ma’lumot beruvchi tamoyil - “Xavf tahlili” deb, nomlanadi.
Tadqiqotchi A.B.Aliqulov bu tamoyilning ishlash prinsipini shunday ta’riflaydi: “xavflar
tengsizlikning kuchayishiga, shaxsiy hayotning yo’qolishiga va jamiyat uchun boshqga salbiy
oqibatlarga olib kelishi mumkin. Ushbu xavflarni bartaraf etish uchun SIni ishlab chiqish va
ishlatishga mas’uliyatli yondashish, texnologiya jamiyatga foyda keltirishini ta’minlash,
potensial xavf va salbiy oqibatlarni minimallashtirish”[3, 14-b]da sun’iy intellektning “xavfni
tahlil” tamoyili o’ziga xos yechim hisoblanadi.

Inson nazorati - sun’iy intellekt tizimlari tobora murakkablashgani sari ularning
ustidan inson nazoratini ta’minlash masalasi ham dolzarblashib bormoqda. Ya’'ni, inson
nazorati SI tizimlarining qarorlarini xavfsiz, ishonchli va axloqiy me’yorlarga mos bo’lishini
kafolatlashi kerakligi zarurat bo’lib qolmoqda. Chunki, qilinayotgan ishlar, erishilayotgan
yutuqlar u qadar katta natija berayotgani yo’q. T.Umirzaqova aytganidek, zamon o’zgarar ekan,
odamzod o’zining eng katta orzularidan biriga tobora yaginlashmoqda, bu aqlni yaratish
orzusidir[4, 93-b]. Shu o’rinda “sun’iy intellektni inson qanday nazorat qilish kerak?” -degan
savol tug‘iladi. Bunga turli yo’nalishda tadqiqot olib borayotgan olimlar quyidagicha ilmiy
nazariy xulosalarni ilgari surmoqda.

Sun’iy intellekt insoniyatning eng buyuk yutug‘i bo’lishi bilan birga, eng katta sinovidir.
U hayotni osonlashtiradi, lekin inson o’zining aqlini, his-tuyg‘usini va qadriyatlarini
yo’qotmasligi kerak. Texnologiya ustidan nazorat inson qo’lida bo’lishi, qonuniy va axloqiy
chegaralar aniq belgilanishi zarur degan g'oyani F.G‘aniyeva ilgari surib, uning (SI)
imkoniyatlarini qo’yidagicha izohlaydi “SI - insoniyat qo’lidagi ikki qirrali qilich bo’lib, uni
to’g'ri yo’naltirish ko’p jihatdan inson irodasiga bog'liq”[5, 458-460-b]. Masalan, sun’iy
intellektni axloqiy me’yorlar bilan muvofiqlashtirish orqali jamiyatning barcha sohalarida
jiddiy taraqqiyotga erishish mumkin yoki aksi. Masalaning mana shu qismida “inson nazorati
borasidagi sun’iy intellekt chegarasi qani!?” degan savol ko’riladi. [lmiy tajribaviy mulohaza
yuritgan tadqiqotchilar quyidagi javoblarga keladi:

Birinchidan, insonning barcha kognitiv qobiliyatlari, jumladan, analitik fikrlash,
ijjodkorlik, murakkab muammolarni hal qilish, mantiqiy xulosa chiqarish va ijtimoiy anglash
kabi sohalarda ustunlik qiluvchi sun’iy aql darajasidir.

Ikkinchidan, super intellektning hisoblash quvvatlari va optimallashtirish imkoniyatlari
igtisodiyot, tibbiyot, muhandislik, energetika va ekologik muammolarni misli ko’rilmagan
sur’atda hal etishga yordam berishi mumkin. Shu bilan birga, bu jarayon jamiyatning barcha
sohalarida radikal o’zgarishlar keltirib chigarishi ehtimoli yuqori.

Ushinchidan, super sun’iy intellekt (SSI)ning eng katta ilmiy muammosi “sun’iy super
intellektning maqgsad funksiyasi inson gadriyatlariga mos kelmasa, uning harakati ijtimoiy
xavfsizlikka tahdid tug‘dirishi mumkinmi?” savoli ostida kechib, shu sababli “aligned Al” - ya’ni
inson qadriyati bilan moslashtirilgan intellekt yaratish bugungi kundagi etika, axborot
xavfsizligi va texnik Al xavfsizligi bo’yicha tadqiqotlarning markaziy yo’'nalishidir, degan g'oya
ilgari surilmoqda.

Umuman olganda SI tizimlarida foydalaniladigan ma’lumotlarni boshqarish, nazorat
qilish hamda muvofiglashtirish strategiyasi bo’yicha xulosa qiladigan bo’lsak, birinchidan, SI
tizimlarining samarali ishlashi asosan ma’lumotlarning sifatiga va ularni boshqarish jarayoniga
boglig. Ma’'lumotlarni boshqarish strategiyasi asosan ma’lumotlarning to’ligligi va aniqligini
ta’'minlash, yangilanib turishini nazorat qilish, turli manbalardan olingan ma’lumotlarni
birlashtirish va saqlashni o’z ichiga oladi. Bu jarayon SI tizimlarining qaror qabul qilish
samaradorligi va xatoliklarni kamaytirish imkoniyatini oshiradi. Bu borada Abeba Birhane
konsepsiyasini keltirib o’tish o’rinlidir. U bugungi kunda SI (sotsiotexnik, algoritmli) tizimlarida
ma’lumotlarni boshqarish, nazorat qilish va muvofiglik (komplaens) masalalariga juda
murakkab va yetik yondashuvni ilgari surmoqda. Uning qarashlarini bir nechta asosiy
nuqtalarda ko’rish mumkin. Masalan, Birhane o’zining “Relyatsion etika” (Relational Ethiss)
deb nomlangan konsepsiyasida SI (algoritmli) tizimlardagi adolatni qayta o’ylash kerakligini
ta’kidlaydi. Chunki, uning relyatsion etikasi bo’yicha an’anaviy g‘arb etikasidagi shaxsiylik
tamoyili (individualizm) hamma munosabatlarni tushunish uchun yetarli emas. Algoritmli
qarorlar va ma’'lumot bilan ishlashda insonlar bir-biri bilan bog‘liq (relyatsion) munosabatlarda
yashaydi va bu munosabatlar ularni ma'lumotdan keladigan zararlardan himoya qilishda
muhim ahamiyatga ega[6, 400-406-b] deb hisoblaydi. Shuning uchun SI tizimlarida faqat texnik
“bias removal yechimlari yetarli emas degan xulosaga keladi. Birhane jamiyatdagi kuch va
tarixiy asimmetriyalarini (power asymmetries) hisobga olgan mukammal etik yondashuvni
taklif qiladi.

Xulosa. sun’iy intellekt texnologiyalarini boshqarish metodikasi bo’yicha quyidagi taklif
va tavsiyalarni taqdim etish mumkin:

1. SI tizimlarida ma’lumotlar nazorati tizimning ishonchliligi va xavfsizligini kafolatlaydi.
Nazorat qilish quyidagi jihatlarni 0’z ichiga oladi. Bularga ma’lumotlarning buzilmaganligini va
soxta emasligini tekshirish, algoritmlarning noto’g‘ri qarorlar chiqarish xavfini kamaytirish,
ma’lumotlarga ruxsatsiz kirishni cheklash va himoya qilish kiradi. Shu orqali shaxsiy
ma’lumotlar va sezgir axborotlar bilan ishlashda muhim ko’nikmalarni yaratish mumkin.

2. SI tizimlarining rivojlanishi bilan ma’lumotlarni boshqarish ham murakkablashib
boradi. Yaqin kelajakda SI tizimlari o’rtasida real vaqtda ma’lumot almashinuvi va
muvofiglashtirish tizimlari keng tarqaladi. Ma’'lumotlar etikasi va qonunchilik talablariga
moslashuv strategiyalari yanada muhim bo’ladi. Natijada katta hajmdagi ma’lumotlarni
boshqgarish uchun avtomatlashtirilgan, o’rganishga asoslangan monitoring tizimlari
rivojlanishiga olib keladi.

3. SI tizimi qaysi ma’lumotlar asosida ishlayotgani, ularni qanday yig'‘ilganligi va qayta
ishlanganligini ochiq ko’rsatish bu avvalo xususiy hayotga hurmat bilan bog‘liq bo’lib, noto’g'ri
yoki diskriminatsion qarorlar xavfini kamaytirishga qaratilgan islohotlar olib borish zaruratini
ko’rsatadi.

4. Shaffoflik orqali tizim yaratgan yoki ishlatgan shaxslar qarorlari uchun mas’ul bo’lishi
mumkin. Bu shuni anglatadiki, etik va huquqiy nuqtai nazar ma’lum qarorlarni qabul qilishda
kritik imkoniyatni tug‘diradi.

5. Sun’iy intellekt texnologiyalarini boshqarishda shaffoflik tamoyili tizimning
ishonchliligi, etik mas’uliyati va huquqiy muvofiqligini ta’'minlash uchun asosiy prinsip
hisoblanadi. Demak, shaffoflik nafaqat algoritmik qarorlarning tushuntirilishini, balki
ma’lumotlar va jarayonlarning ochiqgligini ham ta’minlaydi.

